
RAPORT ME REKOMANDIM

pér
Marrjen e masave té menjéhershme me géllim té zbatimit nenit 395 té Kodit té Pérkohshém
té Procedurés Penale (KPPPK) UNMIK/RREG/2003/26K, pérkatésisht té pérpilimit dhe
dorézimit té aktgjykimit nga Gjykata Supreme e Kosovés.

Drejtuar

Z. Enver Peci, Kryesues i

Késhillit Gjygésor té Kosovés

A. nr.271/2010

Agron Kastrati
kundér

Gjykatés Supreme té Kosovés

| nderuari z. Peci,

Pérmes késaj letre déshiroj ta drejtoj vémendjen Tuaj né rastin z. Agron Kastrati, i cili éshté
ankuar tek Institucioni i Avokatit té Popullit (IAP) pér shkak té zvarritjes sé procedurés
gjyqésore pér té vendosur pér Iéndén e tij, P. Nr.47/2009.

Z. Kastrati me vendimin e Gjykatés sé Qarkut né Prizren, té datés 3 korrik 2009 éshté
shpallur fajtor dhe i &shté shqiptuar dénimi né kohézgjatje prej 7 vite heqgje lirie, duke iu
llogaritur edhe koha e kaluar né paraburgim, nga 20 korrik 2006. Z. Kastrati éshté shpallur
fajtor pér vepér penale té réndé né ndihmé, por ende nuk ka njé vendim pérfundimtar, tani e
pesé vite, ndérsa kryesi i veprés penale, F.B. ka njé vendim té plotfugishém, éshté né vuajtje
té dénimit dhe éshté duke shfrytézuar beneficionet.

Mé 13 tetor 2010, pérfagésuesit e Avokatit té Popullit né takimin gé kané pasur me Ju e kané
ngritur kété céshtje, por kéto shgetésime jané pércjellur edhe me shkresén e datés 15 mars
2011, Juve dhe Kryetarit té Gjykatés Supreme, z. Fejzullah Hasani.

Mé 21 mars 2011, uné kam pranuar njé shkresé nga z. Hasani me té cilén jam njoftuar se
éshté caktuar data e mbajtjes sé seancés, mé 31 mars 2011 dhe se lIénda ka marré shenjén
Ap.nr.323/2009.

Mé 31 mars 2011, pérfagésuesja e Avokatit té Popullit ka marré pjesé né seancén e mbajtur
lidhur me rastin né Gjykatén Supreme té Kosovés, dhe né fund té seancés éshté kérkuar njé
kopje e aktgjykimit, por deri mé sot ne nuk e kemi marr nga gjykata, por as pala nuk e ka
pranuar aktgjykimin.

Konsiderojmé se lidhur me kété rast nuk jané nuk jané respektuar dispozitat ligjore té Kodit
té Pérkohshém té Procedurés Penale (KPPPK) UNMIK/RREG/2003/26,lidhur me afatet
ligjore per nxjerrjen e aktgjykimit gjygésor pas pérfundimit té seancés gjygésore, pasi qé nga
seanca e mbajtur gjygésore me 31 mars 2011, nuk éshté pérpiluar aktgjykimi nga gjykata
lidhur me rastin, por as nuk éshté njoftuar Avokati i Popullit.

Ju pérkujtojmé se sipas nenit 395, citojé “Aktgjykimi 1 shpallur duhet té€ pérpilohet me shkrim
brenda pesémbédhjeté dité nga shpallja e tij kur i akuzuari gjendet né paraburgim, ndérsa
brenda tridhjeté dité né raste té tjera.....Kryetari i gjykatés ndérmerr masat e nevojshme pér
pérpilim sa mé té shpejté té aktgjykimit, por jo mé voné se tridhjeté dité nga shpallja e tij
nése i akuzuari ndodhet né paraburgim dhe katérdhjeté e pesé dité né raste té tjera.”

Duke u bazuar né té dhénat e paragitura mé lart, né pajtim me nenin 132, pika 3, té
Kushtetutés sé Republikés sé Kosovés dhe nenet 16.1.1; 16.1.2; 16.4; 16. 6; 16.7 dhe neni 23,
pika 1 dhe 23. 2 té Ligjit pér Avokatin e Popullit, nr. 03/L-195:

REKOMANDOJME :

1. Té ndérmerren masa té menjéhershme gé Gjykata Supreme e Kosovés té pérpilojné
vendimin gjygésoré lidhur me rastin penal P. Nr.47/2009 té Agron Kastrati né
pérputhje me nenin 395 té Kodit Pérkohshém té Procedurés Penale (KPPPK)
UNMIK/RREG/2003/26 dhe te kérkohet nga té gjitha gjykatat respektimi i késaj
dispozite ligjore.

2. Késhilli Gjygésor i Kosovés , nén mbikéqgyrjen e té cilit jané Gjykatat e Kosovés, ti
pérkujtojé gjykatat , pér obligimin e tyre ligjor pér bashképunim dhe pérgjigjeje né
kérkesat e Avokatit té Popullit

3. Njé kopje e vendimit té gjykatés lidhur me rastin penal P. Nr.47/2009 té Agron
Kastrati ti dérgohet Avokatit té Popullit.

Né pajtim me nenin 26 té Ligjit pér Avokatin e Popullit, nr.03/L-195 dhe nenin 135 paragrafi
3 té Kushtetutés sé Republikés sé Kosoveés, Ju lutemi gé té na informoni pér veprimet qé do té
ndérmerreni, lidhur me kété céshtje, si pérgjigje ndaj rekomandimit té lartpérmendur.

Duke Ju falénderuar pér bashképunim, Ju lutem mirésisht gé pérgjigjen Tuaj, né lidhje me
kété ta dérgoni brenda njé afati ligjor prej tridhjeté (30) ditor.

Me nderime,

Sami Kurteshi
Avokat i Popullit

Kopje: Z. Jakup Krasnigi, Kryetar i Kuvendit té Kosovés,
Z. Hajredin Kugi, Ministér i Drejtésisé,
Z.Fejzullah Hasani, Kryetar i Gjykatés Supreme,
Znj. Florentina Begiraj, koordinatore e Njésisé pér té Drejtat e Njeriut, Ministria e
Drejtésisé.

